
 

Publicaziuns dalla vischnaunca, jamna 50 

 
 
Damonda da baghegiar 
Nr. 2013-1006.001 
Datum dalla publicaziun: ils 13 da december 2013 
 
Ils patruns: Vischnaunca Disentis/Mustér, Via Cons 2, 7180 Disentis/Mustér;Corporaziun d’aua Spina 
da vin, caum postal, 7180 Disentis/Mustér 
Il representant: Biro d’inschignier Iso Mazzetta, Via Principala 125, 7166 Trun 
Object: Renovaziun dalla deflussiun a Sontget, Chischliun e Scaletta, parcellas 900, 902, 910, 911, 
914, 915, 930, 931, 932, 934, 971, 993, 1005, 2294, 2295, 2297, 2501, 2894, 2895, midada da project 
sil tschancun dallas parcellas 2294, 2295 e 2297a Sontget, Chischliun e Scaletta, 7180 Disen-
tis/Mustér 

 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damonda da baghegiar ein d’inoltrar a scret enteifer 20 dis alla 

instanza da baghegiar, caum postal 57, 7180 Disentis/Mustér. La protesta sto esser motivada e sut-
tascretta dil recurrent ni da siu representant. 

 
Uffeci da baghegiar Disentis/Mustér 
 

 
 
Sanaziun dalla via da quartier «Via Sogn Gions» 
Introducziun dalla procedura da contribuziun (perimeter) 
 
Ils 20 da settember 2013 ha la suprastonza communala publicau el Fegl ufficial dalla Surselva 
l’intenziun d’introducir la procedura da contribuziun per la sanaziun dalla Via Sogn Gions. Encunter 
quell’intenziun ei vegniu inoltrau duas protestas. La suprastonza communala ha tractau las protestas 
e rispundiu quellas en ina disposiziun ch’ei vegnida tarmessa a tuts proprietaris da schischom, sco era 
als recurrents. 
 
La procedura da contribuziun succeda tenor las prescripziuns d’art. 58–64 dalla lescha davart la pla-
nisaziun dil territori (LPT) e d’art. 22–27 dall’ordinaziun davart la planisaziun dil territori dil cantun 
Grischun (OPT). 
 
Sin fundament d’art. 23, al. 3 OPT decida la suprastonza communala definitivamein d’introducir la 
procedura da contribuziun per la sanaziun dalla Via Sogn Gions. Plinavon fixescha la suprastonza 
communala definitivamein l’interessenza publica resp. privata, la part digl implont suttamess alla pro-
cedura da contribuziun sco era la cunfinaziun previda pil territori da contribuziun (perimeter). Ulteriu-
ramein vegn la valetaziun dil santeri parcella 2324 cun ina surfatscha da 2851 m2 fixada sin 50%. 
Al conclus davart la procedura da contribuziun ein suttamess: 
 
– La fixaziun dall’interessenza publica, el senn dallas prescripziuns d’art. 63 dalla lescha davart la 

planisaziun dil territori dil cantun Grischun, a 30% e la privata a 70%. 
 
– Il territori da contribuziun che secuviera cul cunfin dalla zona da baghegiar a Sogn Gions e Catins, 
   numnadamein: – la zona dil vitg 
 
– la zona da habitar mischedada 
 
– la zona per baghetgs e stabiliments publics 
 
 
Il territori suttamess alla procedura da contribuziun sorta dil plan da situaziun exponiu. Il plan da     
situaziun cul territori suttamess alla procedura da contribuziun ed il conclus dalla suprastonza com-
munala davart la fixaziun dall’interessenza publica resp. Privata, ein publicai duront 30 dis naven dils 
13 da december 2013 en casa communala (stanza 10). 

Encunter il conclus d’introducir la procedura da contribuziun, la fixaziun dall’interessenza publica 
resp. privata e la cunfinaziun dil territori da contribuziun sa, el senn dallas prescripziuns d’art. 23 
OPT, vegnir recurriu duront il temps dalla publicaziun ufficiala alla Dertgira administrativa dil cantun 
Grischun. Il recuors sto vegnir inoltraus a scret ed ei da motivar. Per ulteriur sclariment stat il menader 
digl uffeci da baghegiar (tel. 081 920 36 46 ni e-mail: baghegiar@disentis.ch) suenter preannunzia 
bugen a Vossa disposiziun. 
 
Suprastonza communala Disentis/Mustér 
 

 
 
Plan da quartier «Center dil vitg» 
Introducziun dalla procedura 
 
Ils 2 da december 2013 ha la suprastonza communala decidiu d’elaborar il plan da quartier «Center dil 
vitg». Leutier ei previu ina procedura davart il plan da quartier ed il regruppament da terren el senn 
dallas prescripziuns dils art. 51 e 65 dalla lescha davart la planisaziun dil territori pil cantun Grischun 
(LPT) e digl art. 16 dall’ordinaziun davart la planisaziun dil territori pil cantun Grischun (OPT). 
 
Il plan da situaziun cugl intschess pertuccaus dalla procedura ei publicaus naven dils 13 da december 
2013 entochen ils 13 da schaner 2014 en casa communala (stanza nr. 10) duront las uras da spurtegl. 
La procedura pil plan da quartier intenda da reglar l’avertura, la formaziun e la surbaghegiada sco era 
il regruppament da terren el rom dallas prescripziuns da baghegiar. Encunter l’intenziun davart  
 
l’introducziun dalla procedura per il plan da quartier ed igl intschess pertuccau sa duront la publicaziun 
ufficiala vegnir inoltrau protesta alla suprastonza communala, caum postal 57, 7180 Disentis/Mustér. 
La protesta sto vegnir inoltrada a scret ed ei da motivar. 
 
Suprastonza communala Disentis/Mustér 
 

 
 
Exposiziun da cooperaziun Revisiun d’impurtonza sutordinada dalla planisaziun locala 
 
En applicaziun digl art. 13 dall’ordinaziun cantunala davart la planisaziun dil territori per il cantun 
Grischun (OPTGR) ha liug l’exposiziun publica da cooperaziun per ina revisiun parziala dalla pla-
nisaziun locala dalla visch naunca da Disentis/Mustér. Tier quella revisiun setrac ta ei d’ina revisiun da 
muntada sutordinada tenor art. 48, al. 3 dalla lescha davart la planisaziun dil territori per il cantun 
Grischun (LPT). Intent: Adattaziun dil plan da zonas el contuorn dalla Via Veglia (parcella 810) 
Acts d’exposiziun: Plan da zonas 1:500 Via Veglia Basa: Rapport da planisaziun e cooperaziun 
Temps da publicaziun: 30 dis naven dils 13 da december 2013 entochen ils 13 da schaner 2014 
Liug e temps da publicaziun: 
 
Casa communala (stanza nr. 10), Via Cons 2, 7180 Disentis/Mustér duront las uras da spurtegl 
Propostas motivadas per midar ni cumpletar ils mieds da planisaziun ein da far a scret entochen ils 13 
da schaner 2014 (datum bul postal) alla suprastonza communala, Via Cons 2, 7180 Disentis/Mustér. 
 
 
Suprastonza communala Disentis/Mustér 

Cussegl da vischnaunca 
 
Il cussegl da vischnaunca seraduna venderdis, ils 13 da december 2013, allas 19.00 a Caischavedra. 
La cabina parta allas 18.45 naven da S. Catrina. 
 
Tractandas: 
 
1. Protocols nr. 7.1- e 7.2-2013/2016 
2. Saramentaziun commembers cumissiun da gestiun 2014/2016 
3. Lescha d’explotaziun: Revisiun parziala (messadi nr. 8-2013/2016) 
4. Postulat davart in studi da factibilitad pertuccont ina colligiaziun dils uclauns Segnas-Acletta-
Clavaniev cun ina via per promover l’attractivitad e la mobilitad dils uclauns sco era ina punt pendenta 
per spassegiar denter Ragischs e Pignola: Rapport (postulat P 3-2009/2012) 
5. Postulat per ina elaboraziun d’in pareri entras in biro specialisau, partenent «zonas da tempo 30»: 
Rapport (postulat P 5-2009/2012) 
6. Agenda 2014 
7. Ura da damondas (conform ad art. 44 dil regulativ da fatschentas) 
8. Elecziuns: 
8.1 dil president ni dalla presidenta dil cussegl da vischnaunca per 2014 
8.2 dil vicepresident ni dalla vicepresidenta dil cussegl da vischnaunca per 2014 
 
Il president dil cussegl da vischnaunca 
 

 
 
Administraziun communala 
 
Sur las fiastas da Nadal e Daniev ei l’administraziun communala serrada ils suandonts dis: 
 
mardis, ils 24 da december 2013 
mesjamna, ils 25 da december 2013 
gievgia, ils 26 da december 2013, Sogn Stiafen 
 
mardis, ils 31 da december 2013 
mesjamna, igl 1. da schaner 2014 
gievgia, ils 2 da schaner 2014 
 
Nus giavischein ina biala fiasta da Nadal ed in bien onn 2014! 
 

Administraziun communala 
 

 
 
Referendum facultativ spiraus 
 
Ils 8 da november 2013 ha il cussegl da vischnaunca approbau unanimamein il preventiv 2014 sco 
era concediu in credit da frs. 230 000.– per sanaziuns el Center da sport e cultura. 
 
Encunter quellas duas decisiuns ei enteifer il termin fixau buca vegniu fatg diever dil referendum, a-
schia ch’il preventiv 2014 sco era il credit da frs. 230 000.– ein approbai definitivamein. 
 
Administraziun communala 

Reducziun individuala dallas premias dalla cassa da malsauns 2013 
 
Persunas e famiglias che vivan en relaziuns economicas mudestas san, risguardond certas premi-
ssas, dumandar contribuziuns vid las premias dall’assicuranza da basa obligatoria per la tgira da 
malsauns (LAM). Persunas che han aunc buca fatg diever san far quei entochen la fin digl onn 2013 
(davos termin, datum dil bul da posta 31-12-2013). Informaziuns, basa legala, muossavia ed il formu-
lar d’annunzia anfleis Vus sin la pagina d’internet www.sva.gr.ch). Vus saveis era retrer ils formulars 
tier l’administraziun communala. 
 
Per damondas stein nus bugen a Vossa disposiziun 
 
Administraziun communala 
 

 
 
Informaziun publica 
 
Gliendisdis, ils 16 da december 2013 ha liug allas 20.00 el center sursilvan d’agricultura a Salaplauna 
ina informaziun sur dils suandonts temas: 
 
– Tscharvas el vitg, problematica e consequenzas da pavlar cun fein, composts e caglias verdas 

duront il temps d’unviern 
 
– Neophts, caglias scumandadas e nuscheivlas 
 
– Project reservat d’uaul Soliva 
 
L’informaziun ei publica per in e scadin. Ad ina stedia participaziun envidan: 
 
Uffeci forestal Mustér, Simon Cathomen 
Uffeci da catscha e pesca, Womas Durschei 
Uffeci d’uaul e prighels da natira, Christian Buchli 
 

 
 
Sentupada d’advent a Segnas 
 
Dumengia, ils 15 da december 2013 allas 17 00. 
Kino per pign e grond: Niko 2 
 
El clavau da sentupada, sper via all’entrada dil vitg. Sin mintg’affon spetga ina surpresa (trer en resti 
cauld). Duront il temps d’advent ei il nuegl dil clavau da sentupada decoraus ed illuminaus mintga 
sera dallas 17.00–22 00. 
 
Tuts ein cordialmein envidai e beinvegni. Nus selegrein da s’entupar cun Vus! 
 
La gruppa d’organisaziun 
 

 
 
Öffentliches Kerzenziehen mit Kaffeestube 
 
am Wochenende vom 14./15. Dezember 2013 im Stall von Armin Manetsch und Priska Müller in   
Mompé-Medel. 
 
Samstag, 14.12.2013, von 16.00–22.00 Uhr 
Sonntag, 15.12.2013, von 11.00–17.00 Uhr 
 
Auf Ihren Besuch freuen sich Armin und Priska 

Oz en biblioteca! 
Praulas e historias cun Mats, la miur 
 
Has ti gust da vegnir cun tia mumma ni cun in’autrapersuna d’accumpignament en biblioteca e tedlar 
praulas ni historias? 
Mats, la miur e nus dalla biblioteca raquintein a ti ina praula ord in cudisch da nossa valischa da sur-
presas e quei mintga gada il secund venderdis dil meins dallas 14.30 entochen ca. allas 15.30. 
Nus selegrein zun fetg sin tei … 
Tgisà, forsa anflein nus mintgaton aunc enzatgei auter che mo cudischs en nossa valischa da surpre-
sas! 
 

 
 
Cun ils pli cars salids e sin seveser tochen gleiti. 
 
Mats, la miur ed il team dalla biblioteca populara 
Disentis/Mustér e contuorn 
 
 
Termins: 13 da december 2013, 10 da schaner, 14 da fevrer, 14 da mars, 11 d’avrel, 9 da matg ed ils 
13 da zercladur 2014 
 

 
 
Societad da musica Disentis/Mustér & Musica giuvenila Tumpiv 
 
Concert da Nadal 
 
La Societad da musica Mustér e la Musica giuvenila Tumpiv envidan cordialmein al concert da Nadal 
2013. 
 
Cu: sonda, ils 21-12-2013 
Nua: baselgia parochiala s. Gions a Mustér 
Cu: allas 20.00 e silsuenter stiva da caffè en halla Cons 
Direcziun: Adrian Degonda, Aluis Hosang 
 
Suenter il concert envida la Societad da musica Mustér ad ina stiva da caffè per in e scadin. 
Entrada libra, collecta. 
 
Ei fa plascher d’astgar beneventar Vus a nies concert. 
 
 
Societad da musica Disentis/Mustér e 
Musica giuvenila Tumpiv 
 
 

 


